
yw  M. le Président.- Ech maachen d’Sitzung 
op.

Huet d’Regierung eng Kommunikatioun ze 
maachen?

1.  Dépôt d’un projet de loi par M. 
Mars Di Bartolomeo, Ministre de la 
Sécurité sociale
yw  M. Mars Di Bartolomeo, Ministre de la 
Sécurité sociale.- Jo, Här President, ech hunn déi 
grouss Éier, am Numm vum Grand-Duc a fir 
d’Regierung der Chamber d’Rentereform ze 
iwwerginn, déi eise Rentesystem soll laangfris-
teg ofsécheren.

6387  -  Projet de loi portant réforme de l’assu-
rance pension et modifiant:

1. le Code de la sécurité sociale;

2.  la loi modifiée du 3 août 1998 instituant des 
régimes de pension spéciaux pour les fonction-
naires de l’État et des communes ainsi que pour 
les agents de la Société nationale des Chemins de 
fer luxembourgeois;

3. le Code du travail

yw  M. le Président.- Ech ginn Iech Akt vun 
Ärem Dépôt, Här Minister.

yw  M. Mars Di Bartolomeo, Ministre de la 
Sécurité sociale.- Merci.

2. Communications
M. le Président.- Ech hu folgend Kommuni-
katiounen un d’Chamber ze maachen:
1) Fir d’Éischt ass d’Lëscht vun deenen neie 
parlamentareschen Ufroen a vun den Äntwer-
ten um Bureau déposéiert.
2) Da gouf folgend Propositioun an der Admi-
nistration parlementaire déposéiert de 26. Ja-
nuar vun den Häre Bausch, Lux, Meisch, Spautz 
a mir selwer: d’Proposition de modification du 
règlement 6386, déi d’Kapitel 9 vun eisem 
Chambersreglement ofännert.
Communications du Président  - séance pu-
blique du 31 janvier 2012
1) La liste des questions au Gouvernement ainsi 
que des réponses à des questions est déposée sur 
le bureau. Les questions et les réponses sont pu-
bliées au compte rendu.
2) Une proposition de modification du Règlement 
de la Chambre des Députés a été déposée à l’Ad-
ministration parlementaire:
6386 - Proposition de modification du chapitre 9 
du Titre V «Procédures et dispositions particu-
lières» du Règlement de la Chambre des Députés
Dépôt: MM. François Bausch, Lucien Lux, Claude 
Meisch, Laurent Mosar, Marc Spautz, Députés, le 
26.01.2012
(Tous les documents peuvent être consultés à 
l’Administration parlementaire.)

3. Ordre du jour
D’Presidentekonferenz huet fir dës Woch fol-
genden Ordre du jour virgeschloen:

Haut de Mëtteg hu mer fir d’Éischt eng Froe-
stonn un d’Regierung; duerno de Projet de loi 
6230 an de Projet de loi 6231 iwwert d’Cour 
pénale internationale, déi mer zesummen an 
enger Diskussioun nom Modell  1 wäerte be-
handelen. Dann hu mer de Projet de loi 6272 
an d’Proposition de loi 4969 iwwert déi zivil 
Médiatioun, déi zesumme behandelt ginn an 
enger Diskussioun, nom Modell  1. Dann hu 
mer d’Propositioun 6205 iwwert d’Ofännerung 
vum Artikel 52 vun eiser Verfassung an d’Pro-
position de loi 6206, eng Ofännerung vum 
Wahlgesetz, déi mer dann och zesummen an 
enger Diskussioun nom Modell  1 wäerte be-
handelen.

Muer de Mëtteg um zwou hëlt d’Chamber fir 
d’Éischt en neie Member op. Dann hu mer e 
puer Ofännerungen an der Zesummestellung 
vun de Kommissiounen an internationalen De-
legatiounen. Dann hu mer de Projet de loi 
6305 iwwert d’Société de gestion de patri-
moine familial, nom Basismodell. Duerno hu 
mer de Projet de loi 6355 iwwert d’TVA, och 
nom Basismodell, an da schlussendlech de Pro-
jet de loi 6288 iwwert den Offall, nom Mo-
dell 1.

Den Donneschdeg de Mëtteg hu mer um zwou 
Auer fir d’Éischt de Projet de loi 6286 iwwert 
d’Formation continue vun de Beruffschauffe-
ren, nom Basismodell; dann de Projet de loi 
6332, en Ofkommes mat Tunesien iwwert d’Sé-
curité sociale, nom Basismodell; dann eng 
Orientéierungsdebatt iwwert d’Soins palliatifs, 
nom Modell  1, a schlussendlech de Projet de 
loi 6338 iwwert d’Récidive internationale, nom 
Modell 1.

Ass d’Chamber domadder averstanen?

(Assentiment)
Dann ass dat esou décidéiert.
Haut de Mëtteg huet d’Chamber eng Froe-
stonn un d’Regierung. Laut Artikel 83 vum 
Chambersreglement huet den Deputéierten 
zwou Minutten Zäit, fir seng Fro virzedroen, an 
d’Regierung huet véier Minutten Zäit, fir do-
robber ze äntwerten. D’Froe kommen ofwies-
selnd vun der Majoritéit an der Oppositioun. 
Als Éischt hu mer d’Fro N°139 vum Här Roger 
Negri un den Nohaltegkeetsminister iwwert 
d’Sécherheet am Fluchwiesen an iwwert déi ak-
tuell Situatioun um Findel. Här Negri, Dir hutt 
d’Wuert.

4. Heure de questions au Gou-
vernement
- Question n°139 du 26 janvier 2012 de 
M. Roger Negri relative à la sûreté et la 
sécurité de la navigation aérienne et sur 
la situation actuelle à l’Aéroport de 
Luxembourg, adressée à M. le Ministre 
du Développement durable et des Infra-
structures

yw  M. Roger Negri (LSAP).- Här President, Dir 
Dammen an Dir Hären, de rezente Sträit iwwert 
d’Lizenze vun de Fluglotse weist op en déiwe 
Malaise hin, wat d’Zesummenaarbecht vu ver-
schiddenen Acteuren um Flughafe betrëfft. 
D’Tatsaach, dass esou en interne Sträit net 
nëmme public gouf, mä zu engem gewëssene 
Moment de Fonctionnement vum Flughafen a 
Fro gestallt huet a spontan eng Reorganisatioun 
un der Spëtzt vun der DAC an der ANA zur 
Konsequenz hat, wërft Froen op, déi iwwert déi 
konkret Situatioun erausginn a sech och op  � www.chd.lu164

